
Vendim i Këshillit të Mediave të Shkruara të Kosovës ndaj 

ankesës së Avni Shkodrës kundër Insajderi  

 

 

Këshilli i Mediave të Shkruara të Kosovës në mbledhjen e tij 

të mbajtur më 05 korrik 2022, shqyrtoi ankesën e dërguar nga 

Avni Shkodra kundër gazetës online Insajderi lidhur me 

publikimin e lajmit me titull “Konkursi ri, përfituesit e 

njëjtë - Insajderi sjell detaje se si Komuna e Gjilanit po i 

shpërndan subvencionet” dhe “Njeriu i prapaskenës, Insajderi 

zbulon se si përfitoi mijëra euro personi që ndihmoi në 

fushatën e Vetëvendosjes në Gjilan”, dhe mori këtë 

- Ankesa miratohet pjesërisht. 

 

 

 

 

 

 



 

 

                     A R S Y E T I M I 

 

 

Ankuesi pretendon që media ka publikuar dy lajme me tituj 

“Konkursi ri, përfituesit e njëjtë - Insajderi sjell detaje 

se si Komuna e Gjilanit po i shpërndan subvencionet” dhe 

“Njeriu i prapaskenës, Insajderi zbulon se si përfitoi mijëra 

euro personi që ndihmoi në fushatën e Vetëvendosjes në 

Gjilan”. Ankesa pretendon se me lajmin e publikuar është 

shkelur Kapitulli II (raportimi i së vërtetës) të Kodit të 

Mediave dhe nuk është publikuar demanti i dërguar nga ankuesi.    

 

Lajmet janë shkruar në gazetë online dhe objekt i kësaj ankese 

janë shkrimet e publikuara, e që rrjedhimisht ankesa është e 

lejueshme për trajtim dhe e afatshme vetëm për njërin shkrim.  

 

Pas leximit të ankesës, KMShK gjen se ankesa është pjesërisht 

e bazuar. Pra, miratohet pjesërisht. 

 

KMShK, pas leximit të ankesës dhe shkrimeve, gjen se shkrimi 

me titullin “Njeriu i prapaskenës...” nuk mund të trajtohet 

nga KMShK, për shkak se ka kaluar afati i trajtimit sipas 

rregullave të procedurës së KMShK. Sipas rregullës 1, për 

shkrimin duhet dërguar ankesë më së largu 1 muaj pas 

publikimit të shkrimit. Andaj, KMShK e hedh poshtë si të 

palejuar ankesën. Pala ka të drejtë të inicojë procedura 

gjyqësore në rastet kur konsideron se i është shkelur ndonjë 

e drejtë.  

 

Në lidhje me ankesën se nuk i është publikuar demanti, KMShK 

nga hulumtimi në gazetë online nuk ka gjetur se demanti në 

fjalë është publikuar. Mediat janë të obliguara, sipas Kodit 

të Mediave, që të publikojnë demantet e palëve. Kështu, media 

ka shkelur Kapitullin IV të Kodit të mediave – E drejta për 

t’u përgjigjur. 

 

Në lidhje me pretendimet për raportim të rremë nga Kapitulli 

II (raportimi i së vërtetës) të Kodit të Mediave, KMShK gjen 

se ankesa është e pabazuar, pasi që media ka raportuar mbi 

bazën e dokumenteve zyrtare.  

 

Andaj, KMShK vendos që ankesa të miratohet pjesërisht. 



 

 

Këshilli i Mediave të Shkruara të Kosovës 


